
Sud Bosne i Hercegovine

Суд Босне и Хецеговине

Broj: S1 3 Iž 051272 25 Iž                                                                                                                                    

Sarajevo, 19.02.2025. godine

Sud Bosne i Hercegovine u Sarajevu, u apelacionom vijeću sastavljenom od sudija Zvjezdane Antonović kao predsjednice vijeća, Vesne Trifunović i Hilme Vučinića kao članova vijeća, odlučujući o žalbi Transparency International sa sjedištem u Banja Luci ul. Krfska 64a koga zastupa izvršni direktor Ivana Korajlić, izjavljenoj protiv zaključka Centralne izborne komisije Bosne i Hercegovine broj: 05-1-07-5-1273-7/24 od 12.02.2025. godine, o obustavi postupka za kršenje člana 7.1 i 7.2 a Izbornog zakona BiH, u nejavnoj sjednici, održanoj 27.11.2024. godine, donio je

R J E Š E NJ E

Žalba se odbacuje kao nedopuštena.
O b r a z l o ž e n j e

Zaključkom broj i datum navedeni u uvodu, Centralna izborna komisija Bosne i Hercegovine obustavila je postupak pokrenut po služenoj dužnosti protiv političkog subjekta Narodna partija Srpske-Darko Banjac i Cvjetinović Dika kandidata ove političke stranke, radi kršenja odredbe člana 7.1 i 7.2a Izbornog zakona BiH.
Protiv ove odluke Transparecy intrernational blagovremneo je podnio žalbu u kojoj ponovno ukazuje na razloge osnovanosti svog zahtjeva za postupanje Centralne izborne komisije BiH po službenoj dužnosti, te ističe napravilnost zaključaka iz akata  o obustavi postupka pokrenutog po službenoj dužnosti. Predlažu da se žalba usvoji i poništi odluka, a predmet vrati na ponovno odlučivanje.
U odgovoru na žalbu, Centralna izborna komisija Bosne i Hercegovine predložila je da Sud žalbu odbaci kao nedopuštenu jer je izjavljena od neovlaštenog lica, odnosno da istu odbije kao neosnovanu. 

Žalba nije dopuštena
Odredbom člana 6.2 stav 1. Izbornog zakona BiH („Službeni glasnik BiH broj 23/01-24/24“) propisano je da birač i politički subjekt čije je pravo ustanovljeno ovim zakonom povrijeđeno, može izbornoj komisiji uložiti prigovor najkasnije u roku od 72 sata od učinjene povrede, osim ako ovim Zakonom nije drugačije određeno.
Odredba člana 76 Zakona o upravnim sporovima BiH („Službeni glasnik BiH br.  19/02-74/10) propisuje da se protiv odluke CIK BiH kojom se krši Izborni zakon BiH može uložiti žalba Apelacionom odijeljenju Suda BiH, te u članu 78 propisuje da žalbu može uložiti svako lice, politička stranka ili koalicija čije je pravo ustanovljeno Izbornim zakonom i propisima koje donosi CIK BiH na osnovu zakona, povrijeđeno ili koja imaju određeni pravni interes.

Dakle, citirane odredbe pružaju zaštitu za povredu prava ustanovljenih Izbornim zakonom koje mogu ostvariti birači i politički subjekti. Ovo pravo ne pripada žalitelju, Transparency International, koji je udruženje za borbu protiv korupcije i kao takav nije ovlašten za podnošenje prigovora i žalbi prema odredbama Izbornog zakona BiH, niti ima pravni interes za utvrđenje prava koje mu nije obezbjeđeno zakonom ili drugim propisom Centralne izborne komisije BiH.
Izborni zakon BiH u članu 6.6 stav 5 propisuje da se odbacuje prigovor ili žalba koje je prema članu 6.2 Izbornog zakona podnijelo neovlašteno lice. Žalba izjavljena od neovlaštenog lica smatra se nedopuštenom u smislu člana 180 stav 3 Zakona o parničnom postupku pred Sudom BiH („Službeni glasnik BiH br. 36/04-20/21“). Stoga je primjenom odredbe člana 191 stav 1 tačka 1 citiranog zakona, žalba odbačena kao nedopuštena, a odredbe kojeg zakona se shodno primjenjuju kako je to propisano članom 60 a) Zakona o upravnim sporovima Bosne i Hercegovine.
                                                                                         PREDSJEDNICA VIJEĆA

                                                                                                   S U D I J A
                                                                                             Zvjezdana Antonović

